Vatan tarixi
Наг bir viloyatda yoki qishloqda tariximiz zarvaraqlariga oltin harflar ila bitilsa arzigulik kashfiyotlar yashirin. Bular odob va odatimizda, tabiatimizda yashaydi.
Rahmatlik bobom aytgan edilar: Forobiy Toshkentgа kelganida Beshyog‘ochdagi madrasada tahsil olgan ekan.
Abdulla Avloniy uning ruhini shod etib, xuddi o‘shа yerga o‘z maktabini qurdi.
Chirchiq daryosi toshib, Forobiy kitob mutolaa qilgan kutubxona binosi buzilganda bir hafta suvda kitob oqqan ekan. O‘sha kitoblarni kim o‘qigan?
Qadimshunoslar uzoq Surxondaryodagi Dalvarzin- tepadan Budda haykalini topishibdi. Budda dini hukumron bo’lmish Yaponiya ziyolilari esa hayratda qolishibdi. Endi esa o‘sha yapon olimlari o‘zbek arxeologlari bilan hamkorlikda Dalvarzintepani o‘rganishmoqda. 
(91 so’z)

Bir tup oq o4rik
Har yili bahor kelganda qishlog‘imizdagi Qumri xola va ularning hovlisidagi bir tup oq o‘rik yodimga tushadi. Shoxlari osmonga tutashib ketgan oq o‘rikning mevasi tuxumday katta va oppoq, butun dunyo bolalariga yetgudek edi.
Butun yoz bo‘yi Qumri xolanikidan odam arimasdi. Xolaning Erkin degan o‘g‘li allaqaysi institutda o‘qirdi. Bolalar xolaning jon-u dili edi.
Ilk bahorda xola sumalak pishirardi. Uning katta o‘chog‘ida chirsillab o‘t yonar, doshqozonda sumalak qaynardi. Qozon atrofida chug'urlashayotgan bolalar Qumri xolaning qo‘shiq va ertaklarini jonqulog‘i bilan tinglashardi. Ehtimol, shuning uchun ham Qumri xolaning sumalagi bizga totli tuyulardi.
(88 so’z)
Bizning qomusimiz
Har qaysi jamiyat kelajakni ko‘zlab yashaydi va uning poydevorini imkon qadar mustahkamroq qurishga harakat qiladi. Shu nuqtayi nazardan qaraganda davlatimiz, jamiyatimiz erishgan buyuk yutuq — O‘zbekiston Respublikasi Konstitutsiyasi bo‘ladi.
To‘liq ishonch bilan aytish mumkinki, Konstitutsiya — barcha iqtisodiy islohotlaming ham, ma’naviy islohot- larning ham tamal toshi bo‘lib xizmat qiladi.
O‘zbekiston Konstitutsiyasini ishlab chiqish va uni muhokama etishda butun xalqimiz ishtirok etdi.
Bu hujjat eng ilg‘or g‘oyalarni o‘zida jo etganini, uning eng demokratik an’analar asosida yaratilganini bugungi kunda butun jahon tan olmoqda. Biz buyuk hujjatga tayanib yashamoqdamiz. Uning hayotbaxsh ta’sirini har qadamda aniq sezib turibmiz. 

(90 so’z)
